
Vendim i Këshillit të Mediave të Shkruara të Kosovës ndaj 

ankesës së Ganimete Musliu kundër Rajoni.org  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 31 janar 2024,  shqyrtoi ankesën e dërguar 

nga Ganimete Musliu kundër Rajoni.org lidhur me publikimin 

e shkrimit me titull “Të njohur për luks e për pasuri të 

pajustifikueshme, deputetja nga komuna tjetër”, Ramiz 

Lladrovci ‘godet’ Samin, Mergimin e Ganimete Musliun!”, dhe 

mori këtë 

- Ankesa miratohet. 

 

 

 

 



 

 

 

 

                      

                      A R S Y E T I M 

 

 

Media ka publikuar një lajm me titullin “Të njohur për luks 

e për pasuri të pajustifikueshme, deputetja nga komuna 

tjetër”, Ramiz Lladrovci ‘godet’ Samin, Mergimin e Ganimete 

Musliun!”. Ankusja pretendon se artikulli bie në 

kundërshtim me Kapitullin II (raportimi i së vërtetës) të 

Kodit të Mediave. 

  

Lajmi është shkruar në gazetë online dhe objekt i kësaj 

ankese është teksti i shkruar, andaj ankesa është e 

lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar. 

Pra, miratohet. 

  

KMShK pas leximit të ankesës dhe pretendimeve të saj, si 

dhe shkrimit të publikuar gjen se media ka raportuar para 

publikut për një postim të kryetarit të një komune, 

publikimi i të cilit mund të shihet si interes publik, pasi 

që mban një pozitë të lartë publike. Media, në anën tjetër, 

për lexuesit e saj ka shkëputur frazat e përdorura nga 

autori i tekstit dhe ka parafrazuar atë, duke e paraqitur 

si hyrje, por që tutje e ka përshkruar komplet shkrimin e 

kryetarit të komunës. 

  

Fakti që kryetari nuk ka përmendur emra, por më pas media e 

ka bërë një gjë të tillë, është shkelje. Në këtë rast, 

media do të duhej të publikonte deklaratën e kryetarit e më 

pas t’i kontaktonte personat, të cilët pretendohet se kanë 

qenë subjekte të shkrimit të kryetarit, duke i përfshirë 

ata, përkatësisht deklaratat e tyre në artikull. Është 

shumë e rëndësishme që publiku t’i dëgjojë të dyja palët - 

në rastin konkret ankuesen, e cila mban po ashtu një pozitë 

zyrtare.  



 

KMShK pas leximit të shkrimit dhe postimit konsideron që 

gjuha e përdorur nuk do të duhej të transmetohej nga një 

media, por vlerësimin e saktë mbi të mund ta jep vetëm 

gjykata e rregullt. 

 

 

Andaj, KMShK vendos që ankesa të miratohet. 

 

 

 

 

 

Këshilli i Mediave të Shkruara të Kosovës 


